
SAOPŠTENJE ZA JAVNOST
Sekretarijat Vijeća za regionalnu suradnju danas u Ankari završio seriju prezentacija za 2008. godinu po glavnim gradovima u Jugoistočnoj Evropi
ANKARA/SARAJEVO, 2. decembar/prosinac 2008. godine – Stručnjaci Sekretarijata Vijeća za regionalnu suradnju (RCC) danas su u Ankari okončali seriju prezentacija o radu ove orgnizacije koje su održane širom Jugoistočne Evrope (JIE). 
Preko 500 učesnika iz državnih administracija zemalja JIE-e, poslovnog sektora, civilnog društva i medija učestvovalo je na prezentacijama o prioritetima, projektima i aktivnostima RCC-a. Posjete su organizirane u bliskoj suradnji sa članicama RCC-a iz Jugoistočne Evrope i na njima je zabilježena velika interakcija učesnika. 
Stručnjaci RCC-a predvođeni Jelicom Minić, zamjenicom generalnog sekretara i šeficom stručnog tima, započeli su sa održavanjem prezentacija 1. oktobra/listopada u Chisinau, glavnom gradu Moldavije, koja je trenutni predsjedavajući Procesa suradnje u Jugoistočnoj Evropi (SEECP). Nakon toga, prezentacije su održane u Sofiji 15. oktobra/listopada, Beogradu 10. novembra/studenog, Podgorici 12. novembra/studenog, Skopju 17. novembra/studenog, Zagrebu 24. novembra/studenog, Atini 26. novembra/studenog i Ankari 2. decembra/prosinca. 
Prezentacije su bile usredsređene na rad RCC-a u prioritetnim oblastima ekonomskog i društvenog razvoja, energetike i infrastrukture, pravosuđa i unutrašnjih poslova, sigurnosne suradnje, izgradnje ljudskih potencijala i parlamentarne suradnje. 

Tokom prezentacije u Sofiji, zamjenik ministra vanjskih poslova Bugarske, Lyubomir Kyuchukov, istakao je snažnu podršku koju ova zemlja pruža RCC-u, kao i spremnost Bugarske da doprinese regionalnoj suradnji. On je rekao da bez obzira na sve probleme sa kojima se region susreće po pitanju nestabilnosti, ipak postoji jasna svijest o tome da se mnogi problemi mogu riješiti samo uz zajedničke napore na regionalnoj osnovi. 
Zamjenik ministra vanjskih poslova Crne Gore, Milorad Šćepanović, dao je punu podršku radu Sekretarijata RCC-a i predložio nekoliko regionalnih projekata, naročito u oblasti sigurnosne suradnje i spriječavanja i spremnosti u slučaju prirodnih nepogoda. 
Tokom prezentacije u Atini, generalni sekretar za evropske poslove u Ministarstvu vanjskih poslova Grčke, Dimitris Katsoudas, naglasio je važnost regionalne suradnje i razvoja regionalnih projekata koji bi doprinijeli ekonomskom i društvenom razvoju Jugoistočne Evrope. On je istakao važnost RCC-a kao ključne tačke za regionalne projekte u Jugoistočnoj Evropi. 
Direktor Uprave za susjedne zemlje i Jugoistočnu Evropu u Ministarstvu vanjskih poslova i evropskih integracija Hrvatske, Davor Vidiš, podvukao je važnost koju hrvatska Vlada daje suradnji u Jugoistočnoj Evropi, te istakao da je RCC pokazao veliki stepen učinkovitosti već u prvoj godini svog postojanja. Također je naglasio da je organizacija postala glavni sagovornik Evropskoj komisiji i drugim međunarodnim akterima u pogledu regionalne suradnje.  
Na kraju, zamjenica podsekretara za vanjske poslove Turske, Zergun Koruturk, također je istakla ulogu RCC-a kao glavnog sagovornika Evropske komisije na polju identificiranja i omogućavanja projekata u Jugoistočnoj Evropi. Ona je naglasila da će RCC-ova prezentacija pomoći da se pripreme turski prioriteti i projekti u oblasti regionalne suradnje, naročito imajući u vidu da je Turska naredni predsjedavajući SEECP-a.    
Očekuje se da će serija prezentacija u 2009. započeti početkom godine u Bosni i Hercegovini, domaćinu Sekretarijata RCC-a, te se nastaviti u preostalim glavnim gradovima zemalja JIE, kao i u Briselu, sjedištu evropskih i evro-atlantskih institucija. 
Za više informacija o prezentacijama u zemljama članicama RCC-a iz Jugoistočne Evrope, slijedite linkove date dolje niže ili posjetite našu Internet stranicu www.rcc.int: 
Moldavija: http://www.mfa.gov.md/noutati/3508/ 

Bugarska:http://www.mfa.bg/en/index.php?option=com_content&task=view&id=9128&Itemid=217 

Srbija: http://www.mfa.rs/Srpski/Foreinframe.htm
Crna Gora: http://www.vlada.cg.yu/vijesti.php?akcija=vijesti&id=165586 

Hrvatska:http://www.mvpei.hr/custompages/static/hrv/templates/_frt_Priopcenja.asp?id=4218 

Grčka: http://www.mfa.gr/www.mfa.gr/Articles/el-GR/261108_P1310.htm 

_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.

______________________________________________________________________________________

Za više informacija kontaktirajte Dinku Živalj, glasnogovornicu Vijeća za regionalnu suradnju,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

